
Мемлекеттік сатып алулардың тиімді жүйесі оның дамуын 

ынталандыратын, экономикаға мемлекеттік тапсырыстар жүйесінің ықпалы 
нысандарын тудыра отырып, бизнесті реттеудегі мемлекеттің мүмкіндігін 
арттырады. Бұл мемлекеттік қажеттіліктерді қанағаттандырудың барынша 
қолданылымды әдісін таңдауда мемлекет үшін де өнім беруші үшін де 
тапсырысты алуда және өзін жақсы жағынан көрсетуде мемлекеттік 
қажеттіліктерді қанағаттандырудың пәрменді тәсілі [1]. 

Мемлекеттік сатып алу – бұл мемлекеттік мекемелердегі жұмысты 
қамтамасыз ету үшін тауарларды, жұмысты, қызмет көрсетуді, сонымен қоса 
мемлекеттік функцияларды іске асыру үшін мемлекеттік республикалық 
бюджет арқылы жүзеге асыратын сатып алу болып табылады. Сондықтан 
олар маңызды рөлді ойнай отырып, біздің мемлекеттің экономикасын 
басқаруының нақты құралы болып табылады. Бұл жүйенің негізгі мақсаты 
үнемделген республикалық бюджет қаражаты болып табылады. 

Электронды сатып алудың автоматтандырылған ақпараттық жүйелерін 
мемлекеттік қажеттіліктер үшін енгізу, сатып алуды жоспарлау, 
қалыптастыру және жүзеге асыру процесстері барлық этаптарды және жұмыс 
кезеңдерін сатып алу автоматтандыру есебінен қамтамасыз етіледі және де 
талдау функциясы және оны жүзеге асыру бақылауы қамтылады. Қазіргі 
таңда мемлекеттік сатып алу автоматтандыру процедуралары толыққанды 
басқарудың автоматтандырылған интегралды жүйесін мемлекеттік 
тапсырыстарды орналастыру арқылы «Электронды мемлекеттік сатып алу» 
ақпараттық жүйесінде қамтамасыз етіледі. Өзінің шешімі бойынша 
мемлекеттік сатып алу web - порталы ұйымдастырушының мемлекеттік 
сатып алуды жүргізу туралы конкурсты хабарландыруды және конкурсқа 
қатысу үшін керекті мағлұматтарды жеткізушілер арқылы жинау  
қарастырылады . 

Тауарлар мен қызмет көрсетулер жеткізушілері мемлекеттік сатып 
алуы туралы ақпараттарды табуға міндетті. Конкурс арқылы жеткізуші 
керекті құжаттарды жинайды. Конкурс ашылғаннан кейін жеткізуші қатысу 
туралы толық ақпараттарды жария етеді. Барлық тауарлар мен қызмет 
көрсетулер жеткізушілері өткен мемлекеттік сатып алулар туралы 
ақпараттарды толығымен тексермейді және де қандай да бір жеткізуші 
бизнестің өсуінің, мемлекеттік сатып алулар негізгі және міндетті 



конкурстарын кез келген себептер бойынша тастап кету тәуекелі бар. Кейбір 
тауарлар мен қызмет көрсетулер жеткізушілерінің бір ашық проблемасы 
мемлекеттік сатып алулар конкурсының өтетін орыны болып табылады, 
себебі дамушы жеткізушілер де басқа аймаққа тауарды жеткізу немесе 
сыртқа шығару үшін тәуекелге бармайды.    

Зерттеу жұмысының мақсаты – электронды мемлекеттік сатып алу 
бағдарламасына қатысу мақсатында тауарлар мен қызметтерді 
жеткізушілерге және сатушыларға арналған біріңғай қолжеткізу нүктесі 
болатын «Тауарлар мен қызметтер» web қосымшасын құру. 

Зерттеу жұмысының тапсырмалары:  
- Мемлекеттік сатып алуды жүргізу процесін автоматтандыру үшін 

мемлекеттік сатып алу және ақпараттық жүйелер саласында талдау жасау; 
- Web – қосымшасын құрудың негізгі қадамдарын және негізгі 

функционалды бөліктерін анықтау; 
- Қосымшаны өңдеу құралдары мен технологияларын талдау; 
- Дерекқорды жобалау 
- Электронды мемлекеттік сатып алу бағдарламасына қатысу 

мақсатында тауарлар мен қызметтерді жеткізушілерге және сатушыларға 
арналған біріңғай қолжеткізу нүктесі болатын «Тауарлар мен қызметтер» 
webқосымшасын құру.  

Зерттеу жұмысының жаңалығы - «Тауарлар мен қызметтер» өңделген 
қосымшасы жеткізушілерге мемлекеттік сатып алу web-порталында 
өткізілетін конкурстарды қадағалау арқылы, керекті тауарлар мен қызмет 
көрсетулер туралы деректерді табуға мүмкіндік береді. Қызықтырған тауар 
немесе қызмет көрсету таңдауын жасағаннан кейін жеткізушілер көтерме 
сату сатушысына сұраным қалдыра алады. Егер сұраным мақұлданса, 
жеткізуші мемлекеттік сатып алу web-порталында ашық түрде өткізіліп 
жатқан конкурсқа қатысуына болады. 

 «Тауарлар мен қызметтер» қосымшасы веб-қосымша түрінде 
құрылады. Веб - қосымша «клиент-сервер» архитектурасы бойынша 
құрылады. «Клиент-сервер» архитектурасының ерекшелігі бағдарламаның 
өзі серверде орындалады және сақталады, ал клиент тек қана жұмыс 
нәтижесін ғана қабылдайды. Қосымшаның жұмысы қолданушыдан тапсырыс 
алу, оларды өңдеу және нәтижелерді беру арқылы жүзеге асырылады. 
Тапсырыстарды беру және олардың нәтижесін өңдеу Интернет арқылы 
жүзеге асырылады. Тапсырыстардың нәтижесін көрсету және тапсырыс 
берушіден ақпаратты қабылдау және оларды серверге жіберуді арнайы 
браузер-қосымшалары арқылы орындау қарастырылады. Бағдарламалық 
кешенді құру ортасы ретінде «1С:Предприятие» кешенді автоматтандыру 
жүйесі таңдалды. Платформа деректер құрылымын және объектілерді тесттік 
деректермен толтыру мүмкіндігін береді. Алдын ала орнатылған 
қолданушылардың рөлдері мен құқықтары орнатылады [2]. «Тауарлар мен 
қызметтер» қосымшасын өңдеу, көтерме сату сатушысына да, тауарлар мен 
қызмет көрсетулер жеткізушілеріне де біріңғай рұқсат нүктесі болады.  



Күтілетін нәтиже 
«Тауарлар мен қызметтер» web-қосымшасын құру, көтерме сату 

сатушылары үшін де, тауарлар мен қызмет көрсету жеткізушілері үшін де 
бірыңғай қолжетімді рұқсат нүктесі болады. Қосымша көтерме сату 
сатушысына жариялауға мүмкіндік және ұсынылған тауарлар мен қызмет 
көрсетулер туралы ақпараттарға өзектілік жүргізуге мүмкіндік береді, 
осылайша біздің елде жүзеге асатын тауарлар мен қызмет көрсетулердің 
бірыңғай каталогын қолдайды. Жеткізушілер «Тауарлар мен қызметтер» 
өңделіп жатқан қосымшасында мемлекеттік сатып алу web - порталында 
керекті тауарлар немесе қызмет көрсетулер туралы ақпараттарды, өткізілетін 
конкурстарды қадағалау жолымен таба алады. Қызықтырған тауар немесе 
қызмет көрсету таңдауын жасағаннан кейін жеткізушілер көтерме сату 
сатушысына сұраным қалдыра алады. Егер сұраным мақұлданса, жеткізуші 
мемлекеттік сатып алу веб-порталында ашық түрде өткізіліп жатқан 
конкурсқа қатысуына болады. 

